Почитувани,
 
[bookmark: _GoBack] Се обраќаме до Вас како надлежна инстутуција, врз основ на Законот за државна ревизија  (Сл.весник на РМ бр.66/2010) , да извршите контрола врз севкупното работење на  ЈП ГРАДСКИ ПАРКИНГ-СКОПЈЕ, односно на склучени договори за дело, договори за консултантски услуги   и на огромниот број на награди и исплата на прекувремена работа кои неконролирано се одобруваат во рамките на претпријатието, непополнети работни места кои стојат празни години наназад, распределување на вработени на други работни места без промена на решенија и уште низа други неправилности кои ние како вработени ги согледуваме секојдневно.
Согласно важечките законски одредби и согласно сработеното од страна на работникот одговорното лице во јавното претпријатије преку непосредниот претпоставен на секој работник има право да одлучи работникот да биде награден-тоа е точно. Но исто така е точно и дека за истото работникот треба да вложил дополнителен труд, дополнително залагање, неговата работа да дала некој резултат и да допринел за подобро и поефикасно работење на јавното претпријатие.
Исто така потребно е за истото согласно Колективниот договор на работодавачот да бидат исполнети некои критериуми за некој работник да биде нагараден или да му се исплати прекувремена работа. Работникот и треба да биде награден доколку заслужил и тоа се подразбира, но само доколку даде надпросечни резултати и истите  задолжително мора да бидат образложени. Исто така и за прекувремена работа задолжително треба да постои образложен предлог од непосредно претпоставениот.
Во ЈП ГРАДСКИ ПАРКИНГ-СКОПЈЕ со седиште на ул.Македонија бр.11а во Скопје во претходниот период секој месец се исплатуваат голем број награди и прекувремена работа на лица кои постојано се повторуваат без тие истите да имаат извршено било каква дополнителна работа надвор од нивните редовни работни задачи и со тоа се создава нееднаквост и помеѓу вработените кои чесно и ревносно ги извршуваат своите работни обврски.
Финансиски се врши штета на претпријатието бидејќи долг период неосновано се исплаќаат финансиски средства без никакво образложение најчесто на едни исти вработени на кои им се овозможува неосновано стекнување со материјална корист.
 
Ви благодариме.

